
    UNMIK                                                                                                           IPVQ                                                                                                                        

Institucionet e përkohshme të vetqeverisjes

Privremene institucije samoupravljanja
PROVISIONAL INSTITUTIONS OF SELF-GOVERNMENT
QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

VLADA KOSOVA/ MINISTARSTVO POLJOPRIVREDE, ŠUMARSTVA I RURALNOG RAZVOJA

GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT
Ministria e Bujqësisë, Pylltarisë dhe Zhvillimit Rural duke u bazuar në:

Rregulloren e UMNIK-ut nr. 2001 / 19 të datës 13 shtatorë 2001 mbi Degën e Ekzekutivit të Institucioneve të Përkohshme të Vetëqeverisjes në Kosovë, neni 1.3 pika (d), nenit 12 paragrafi 1 dhe 2  të  Ligjit për Blegtorinë e Kosovës   Nr. 2004/33, të datës 14. Tetor 2004,

Miraton:

UDHËZIM  ADMINISTRATIV  MA - NR 17/2006

Për Kontrollin e Cilësisë së Ushqimit të Kafshëve dhe Aditivëve

Dispozitat e përgjithshme

Neni 1

Me këtë Udhëzim Administrativ përcaktohen procedurat e kontrollit të cilësisë së ushqimit të kafshëve dhe aditivëve, mostrimi dhe  analiza, si dhe organet kompetente të kontrollit  dhe masat administrative për mos respektimin e obligimeve që dalin nga ky Udhëzim Administrativ.
Neni 2

Qëllimi

Qëllimi i këtij Udhëzimi Administrativë është që të siguroj se ushqimi i kafshëve dhe aditivët i vënë në qarkullim është:

- i shëndoshë,

- origjinal dhe 

- me cilësi të pranuar për tregun me qëllim që të mos paraqet rrezik për shëndetin e 

  kafshës, njeriut dhe mjedisit.  

Neni 3

Definicionet

1. Për kuptimin e këtij Udhëzimi Administrativ shprehjet dhe termat e përdorura kanë këto domethënie:

(1) Mostrimi : Proces i marrjes së sasisë së caktuar të prodhimit që është reprezentative për atë sasi te prodhimit me qellim të testimit dhe analizimit laboratorik;
(2) Mostër : Një sasi ushqimi e marruar nga organi kontrollues për analiza kimike dhe biologjike sipas metodave zyrtare të njohura.

(3) Analiza : Aplikimi i metodave analitike me qellim të përcaktimit të cilësisë së ushqimit të kafshëve dhe aditivëve.

(4) Ushqim : Nënkupton ushqimin për kafshë dhe aditivët

(5) Ushqimet për kafshë (përfshirë edhe ato të përziera): produktet e ndryshme me origjinë bimore dhe shtazore në gjendje natyrale, të freskët ose të konservuar,  produktet të cilat rrjedhin prej përpunimit industrial të tyre si dhe lëndët e ndryshme organike dhe inorganike.
(6) Aditivët: Janë substancat ose preparatet  e përdorura në procesin e të ushqyerit e kafshëve me qëllim:
(a) që në mënyrë të  favorshme të  ndikojnë në vetitë e ushqimeve, përzierjeve të ushqimeve ose në prodhimet shtazore,
(b) në plotësimin e nevojave të kafshëve, përmirësimin e prodhimtarisë së kafshëve, në veçanti duke ndikuar në florën gastrointestinale ose në tretshmërinë e lëndëve ushqyese,
(c) të shtimit të elementeve ushqyese për të plotësuar nevoja specifike ushqyese të kafshëve për kohë të caktuar,
(d) të parandalimit ose të zvogëlimit të efekteve të dëmshme të shkaktuara nga ekskretet e kafshëve ose të përmirësimit të mjedisit jetësor të kafshëve.
(7) Kafshët: Kafshët që i përkasin llojeve zakonisht të ushqyera dhe mbajtura ose konsumuara nga njeriu;
(8) Vënia në qarkullim ose qarkullimi: Nënkupton qarkullimin e ushqimeve me qëllim të shitjes ose cilën do formë tjetër të transferimit.
(9) Inspektor: Person i autorizuar për mbikëqyrjen e zbatimit të rregullave
        teknike dhe standardet e prodhimit.
(10) Ministria : Ministria e Bujqësisë Pylltarisë dhe Zhvillimit Rural
Neni 4

Kontrolli i Cilësisë

1.Cilësia e ushqimit të kafshëve dhe aditivëve e verë në qarkullim dhe përdorim, 

   duhet të jetë në pajtim me standardet, sipas Udhëzimeve Administrative për

    ushqimet e kafshëve dhe aditivëve:

2.Kontrolli i cilësisë së ushqimit bëhet për të vërtetuar:

(a) Etiketimin e ushqimit dhe informatat e kërkuara,

 
            (b) Devijimin e ushqimit nga vlera e deklaruar e përbërëseve analitik 

                             (lendeve ushqyese) brenda kufijve të lejuar,

(c) Përbërjen botanike të ushqimeve në përputhje me etiketën,

(d) Substancat e padëshiruara (biologjike, kimike dhe fizike) në ushqim 

      brenda kufijve të lejuar,

(e)  Përdorimin e terminologjisë adekuate,

(f) Kushtet, kriteret për prodhim, përpunim, transport dhe ruajtje të ushqimit të cilat duhet të jen në përputhje me Aneksin 1 të Udhëzimit Administrativ për Licencimin e ndërmarrjeve, ndërmjetësve që merren me prodhimin, tregtimin e ushqimit të kafshëve dhe aditivëve.
Neni 5

Autoriteti Kontrollues

1. Personat fizik dhe juridik që merren me prodhimin dhe tregtimin e ushqimit të kafshëve dhe aditivëve janë të obliguar që në çdo kohë dhe në çdo vend t’ia tregojnë inspektorit të blegtorisë dokumentacionin e kërkuar  dhe t’i mundësojnë qasje të lirshme në çdo sasi të ushqimit të kafshëve dhe aditivëve përfshirë këtu edhe dhënien e një sasie për analizë të mostrave në rast dyshimi.
2. Inspektimi i cilësisë së ushqimeve për kafshë dhe aditivë brenda territorit të Kosovës kryhet nga Inspektorati i blegtorisë. Ndërsa në pikat e kontrollit doganorë kontrollohet nga Inspektorati Fito Sanitarë dhe Veterinarë.
3. Inspektori kontrollin e bënë përmes vizitave te pa paralajmëruara tek ndërmarrjet, ndërmjetësit e licencuar që merren me prodhimin dhe tregtimin e ushqimit të kafshëve dhe aditivëve.
4. Inspektori është i obliguar qe ndërmarrjet, ndërmjetësit e licencuar qe merren me prodhimin, tregtimin e ushqimit të kafshëve dhe aditivëve t’i vizitoi së paku një herë në vit .
5. Vendimin mbi datën e vizitës dhe planifikimin e kontrollit, inspektori duhet ta bëje sipas zgjedhjes së rastit .

6. Vizitat shtesë të pa paralajmëruara të realizuara nga inspektori duhet të bazohen  në:
            (a ) Vlerësimin profesional,

(b). Korrelacionin me qarkullimin e ndërmarrjeve, ndërmjetëseve të licencuar,
(c)  Shkeljet e më hershme të vendimeve nga ndërmarrja, ndërmjetësi.

7. Komisioni i përhershëm i ushqimit te kafshëve do ta këshilloj Ministrinë (Departamentin e Prodhimtarisë blegtorale) lidhur me çështjet qe kanë të bëjnë me paragrafin 7. të këtij neni.
8. Gjatë inspektimit, inspektori mund të marrë mostra, në sasitë e përcaktuara  sipas këtij Udhëzimi Administrativ.
9. Për rezultatet e analizave inspektori duhet t’i njoftoj ndërmarrjet, ndërmjetësit e licencuar .
10. Në bazë të rezultateve laboratorike, inspektori vendos për lejimin apo ndalimin e tregtimit, përdorimit të ushqimit të kafshëve dhe aditivëve.
11. Inspektori për punën e vet i raporton Ministrisë (Departamentit të Prodhimtarisë Blegtorale) dhe dorëzon raporte tremujore mbi aktivitetet e kontrollit të ushqimit të kafshëve dhe aditivëve.
12. Inspektorati i blegtorisë bashkëpunon ngushtë me inspektoratin fitosanitar dhe veterinar në fushën e inspektimit dhe në shkëmbimin e informatave.
13. Inspektorati gjatë kontrollit zyrtar të ndërmarrjeve , ndërmjetësve që merren me

    prodhimin, tregtimin e ushqimit të kafshëve dhe aditivëve, nëse has në pengesa 

    mund të kërkoj ndihmë nga organet e rendit.
Neni 6

Fushat e veprimit të kontrollit

Kontrolli zyrtar i ushqimit të kafshëve dhe aditivëve ushtrohet mbi:

(1) ushqimet e kafshëve (lëndët e para, ushqimet e përbëra) dhe  aditivët

(2) kushtet e paketimit dhe etiketimit;

(3) kushtet teknologjike të prodhimit dhe përpunimit; 

(4) kushtet e transportit dhe ruajtjes;

(5) sistemin e kontrollit të cilësisë së prodhimit dhe

(6) verifikimi i dokumentacionit.
Neni 7
Ndalimi i tregtimit dhe përdorimit të ushqimit të kafshëve dhe aditivëve
 Në rast se inpektori konstaton se ushqimi për kafshë dhe aditivë i vënë në 

qarkullim është në kundërshtim me ligjin e blegtorisë dhe akteve nënligjor qe dalin nga ky ligj, bën ndalimin e tregtimit dhe përdorimit të ushqimit të kafshëve dhe aditivëve dhe vepron sipas nenit 13 të ligjit të blegtorisë.

Neni 8

Mostrimi
1. Marrja e mostrës
(1) Përbën veprimin e parë të vlerësimit të cilësisë së ushqimit të kafshëve dhe aditivëve.   

     Mostrat e marra, duhet ta reprezentojnë cilësinë e ushqimit.

(2) Marrja e mostrës realizohet duke marrë në sa më shumë pjesë të sasisë së ushqimit,

      për t’i përzier më vonë dhe marrë mostrën mesatare 
(3) Kriteret e marrjes së mostrës mund të ndryshojnë në vartësi të produktit.

2. Identifikimi i sasisë  së ushqimit për kafshë dhe aditiv para marrjes se mostrës.
    (1)  Identifikohet me saktësi sasia e ushqimit, verifikohet numri, pesha, si dhe 
          identifikohet dekleracioni, etiketa dhe dokumentet tjera përcjellëse.

    (2)  Evidentohet çdo gjë e veçante ne lidhje me gjendjen e sasisë së ushqimit dhe
          ambientin qe ka rendësi për marrjen e mostrës përfaqësuese.

    (3) Largohen pjesët e dëmtuara te sasisë së ushqimit dhe nëse ushqimi paraqitet

         heterogjen ndahet në pjesë të ngjashme të cilat do të trajtohen si sasira të veçanta.

3. Llojet e mostrave
(1) MOSTRA FILLESTARE : Mostra e marrë nga një pikë e sasisë së ushqimit
(2) MOSTRA E PËRBASHKËT : Paraqet përzierjen e mostrave fillestare. Sasia e mostrës së përgjithshme duhet të jetë së paku 4 kg.
(3) MOSTRA E REDUKTUAR : Fitohet me ndarjen, reduktimin e mostrës së përbashkët përmes ndarjes mekanike ose manuale.
(4) MOSTRAT PERFUNDIMTARE : Nga mostra e reduktuar fitohen tri deri në katër mostra përfundimtare në sasi më së paku 500 gr.
     Dy mostra të ngjashme dërgohen në Institut, laborator (njëra analizohet, tjetra

     ruhet), ndërsa mostra e tret  i dorëzohet prodhuesit, tregtuesit, në rast se e kërkon.
(5) MOSTRA PER ANALIZA : Mostra e cila dërgohet ne laborator referent për analiza.
(6) MOSTRA REZERV (e deponuar) : Paraqet mostrën e cila ruhet për rastet e kontestit eventual, kjo mostër duhet te ruhet së paku  6 muaj.
4.  Mjetet për marrjen dhe ruajtjen e mostrës
(1) Mjetet që do të përdoren për marrjen dhe ruajtjen e mostrës duhet të jenë bërë nga materiale që nuk kontaminojnë masën e ushqimit që kontrollohet.
(2) Mjetet për marrjen e mostrës duhet të jenë të pastra, të thata pa aromë të huaj. 
(3)  Materiali i mjetit të përdorur për marrjen dhe ruajtjen e mostrës nuk duhet të ndikoj në cilësinë e mostrës.

5. Klasifikimi i mostrave
(1) Nga pikëpamja e teknikës së marrjes së mostrës, madhësisë se mostrës  dhe 
            përgatitjes së mostrës, ushqimet klasifikohen si më poshtë:
            (a) ushqime të ngurta: (drithërat, farërat, leguminozet, miellrat),
            (b) ushqime te lëngshme :(farëra të lëngshme),
            (c) ushqime vëllimore,
            (d) blloqe.
(2) Nga forma e farërave apo peletave:
(a) drithërat (misëri, gruri, tërshëra, elbi etj.)
            (b) farëra vajore = lule dielli, kolza, etj;  

            (c) bishtajore = soja, batha; 

            (d) peleta = ne formën e peletave.
(3) Nga madhësia e grimcave
(a) të mëdha: produkte ne forme pelete.

            (b) të mesme: drithërat, farërat e legumonizeve

            (c) të vogla: farëra vajore
6. Procedurat e marrjes së mostrës
 1.  Marrja e mostrës nga ushqimet e paketuara (thasë)
            (1)  Marrja e mostrës nga thasët bëhet me sondë e cila futet në thes,  prej një këndi
                  deri në këndin tjetër në boshtin e gjatë të thesit:

(a) Deri në 10 thasë mostrat merren nga çdo thes,

(b) Prej 10-100 thasë mostrat merren nga çdo i dhjeti thes,

(c) Mbi 100 thasë mostrat merren prej 10-15% të numrit të përgjithshëm të thasëve.
  2. Marrja e mostrës nga ushqimet të cilat transportohen rifuz
     (1) Nga çdo mjet transportues mostrat duhet të merren me sondë së paku nga 8 
           pika të ndryshme ( nga çdo anë: pjesa e epërme, e mesme dhe e poshtme).
           (2) Në qoftë se mjeti transportues ka ndarje në kthina, atëherë duhet që të merren 
                së  paku nga dy mostra prej çdo kthine.
 3.  Marrja e mostrës nga ushqimet e deponuara në depo
            (1) Mostrat merren në çdo dy metra të sasisë së ushqimit. Në qoftë se thellësia 
                  nuk është më e madhe se një metër mostrat merren nga pjesa e epërme dhe e 

                  poshtme, ndërsa ne raste kur thellësia është më shumë se 1 metër mostrat 

                 duhet të merren edhe nga mesi.
       4.  Ambalazhimi, mbyllja dhe etiketimi i mostrës
(1) Çdo mostër përfundimtare duhet të jetë e mbyllur dhe e dyllosur ne mënyrë të 
                 atillë  që hapja e tyre të mos mundë të behet pa shkatërruar më parë dyllin. 
            (2) Në ambalazh ku është vendosë mostra shënohet: 

                 (a)  Data, 

                 (b) Numri ose emri identifikues i mostrës,
                 (c) Emri i prodhuesit, tregtuesit,
                 (d) Lloji i ushqimit të kafshëve dhe aditivëve,
                 (e) Vendoset deklaracioni, etiketa si dëshmi për përbërjen e ushqimit,
                 (f)  Përshkrimi i analizave të cilat duhet ti kryej laboratori referent.
           (3) Çdo mostër duhet të ruhet (konservohet) në mënyre te tillë që të parandalohet 
                 çdo  ndryshim i përbërjes se tij. 
           (4) Pas marrjes se çdo mostre përpilohet raporti (procesverbali) nga inspektori i
                blegtorisë më informacionet  e më poshtme : 

                (a)  Emrin dhe adresën e prodhuesit, tregtuesit;

                (b)  Sasinë e ushqimit dhe në se është  e mundur dhe numrin e secilit  

                       kontingjent; 

                (c)  Qëllimi i marrjes së kampioneve;

                (d)  Numri i mostrave fillestare te mara; 

                (e)  Detajet për devijimet eventuale te procedurës së marrjes së mostrës; 

                (f)  Vëzhgime te tjera ne se kërkohen.
7. Të njëjtat procedura të mostrimit, aplikohen edhe te ushqimet e lëngshme, 
     vëllimore, dhe në blloqe.
Neni 9
Analiza
1. Analizimi i mostrave duhet të bëhet në laboratorët referentë.

(1) Në laborator dërgohen dy mostra të ngjashme, njëra analizohet (mostra për analizë) e tjetra ruhet (mostra e deponuar).

(2) Mostrat e deponuara, duhet të ruhen në vende të ftohta dhe mirë të ajrosura, së paku gjashtë muaj në rast të kontesteve për verifikim.

(3) Mostrat duhet të dërgohen në laboratorë sa më shpejt që është e mundur 
      ( Ushqimet me përmbajtje te lartë yndyre të cilat mund të oksidohen shpejt,

        duhen analizuar menjëherë).
2. Analizat bëhen në laboratorët referente me metoda analitike të pranuara. Laboratori 

    duhet ta mbajë librin e evidencës që duhet të përfshijë informatat nga deklarimi i

    prodhuesit, tregtuesit, datën kur mostrat janë dërguar në laboratorë, rezultatet e

    analizave dhe datën e kryerjes së analizave.
3. Varësisht nga lloji i ushqimit të kafshëve dhe Aditivëve duhet të kryhen analizat e 

    nevojshme.
4. Në kuadër të analizave kimike për përcaktimin e cilësisë së ushqimit hyjnë edhe

    analizat organoleptike dhe ato fizike.
5. Rezultatet e analizave laboratorike do ti shërbejnë inspektorit për ndërmarrjen e 

    masave komforë rregullave te përcaktuara në ligjin e blegtorisë dhe Udhëzimeve 

   Administrative të dala nga ky ligj.
6. Laboratori i autorizuar ku kryhen analizat e ushqimit, është i obliguar ti raportoj 

    Ministrisë për rezultatet e analizave (raportim tremujorë dhe vjetorë). Raporti vjetorë

    duhet të jetë në dispozicion për publikun.
Neni 10

Tarifat e mostrimit dhe analizave

1. Shpenzimet e transportit për marrjen e mostrave zyrtare paguhen nga pala për çdo 
    km /0.20 €.
2. Shpenzimet për analiza zyrtare të ushqimit të kryera nga laboratori  referent paguhen 

    nga pala. 

3. Lartësia e çmimit të analizave laboratorike caktohet nga Instituti-laboratori referent.
4. Të hyrat që rrjedhin ( inkasohen ) nga shërbimet e kryera të kontrollit të cilësisë së 

    ushqimit të kafshëve dhe aditivëve derdhen në buxhetin e Kosovës.

Neni 11

Shkeljet

1. Sipas këtij udhëzimi administrativ konsiderohen ato shkelje të cilat  vërtetohen përmes  

    kontrollit të cilësisë se ushqimit të kafshë dhe aditivëve, në rastet kur:

(1) Standardet e cilësisë, ambalazhimi, etiketimi  i  ushqimit të kafshëve dhe aditivëve

      janë në kundërshtim me Udhëzimet  Administrative për ushqimin e kafshëve dhe

      aditivëve.

(2) Kushtet, kriteret për prodhim, përpunim, ruajtje, transport nuk janë në harmoni me

      Aneksin1të Udhëzimin Administrativ për licencimin e ndërmarrjev,ndërmjetëseve
      që merren me prodhimin dhe përpunimin e ushqimit të kafshëve dhe aditivëve, 

(4) Ushqimet për kafshë dhe aditivët të prodhuara, tregtuara përmbajnë lëndë të

      dëmshme te ndaluara për përdorim,

(5) Ushqimet për kafshë dhe aditivë të prodhuara, tregtuara përmbajnë lëndë shtesë ose lëndë të dëmshme jashtë kufirit të lejuar për përdorim,
(6) Tregtimi, shpërndarja e ushqimit për kafshë dhe aditivë me afat të skaduar.

(7) Tregtimi, shpërndarja e ushqimeve pa etiketë, deklaracion ose  me etiketë, deklaracion të falsifikuar.
(8) Përdorimi i Terminologjisë në kundërshtim me standardet e parapara në Udhëzimet  Administrative për ushqimin e kafshëve dhe aditivëve.
2. Shkeljet sipas këtij Udhëzimi Administrativ dhe dispozitave të nxjerra sipas tij 
    sanksionohen sipas  nenin 25 paragrafi  25.1  pika  (a), (b), (d), (e), (i), (j), (k) dhe 
    paragrafit 25.2 dhe 25. 3 të Ligjit për Blegtorinë e Kosovës.
Neni 12

Pezullimi dhe anulimi i Licencës
1. Ministria në bazë te rekomandimeve te inspektoratit mund te marr vendim për
    pezullimin dhe heqjen  e licencës ne rastet e :
(1) dështimit te ndërmarrjes, ndërmjetësit për të paguar dënimin,

(2) kryerjes se shkeljeve serioze dhe te qëllimshme të Ligjit të Blegtorisë dhe  

     Udhëzimeve Administrative për ushqimin e kafshëve dhe aditivëve, si dhe 

     Udhëzimeve Administrative të ndërlidhura.
2. Kundër vendimit të dënimit të dhënë nga inspektori, pala ka të drejt ankese në afat prej 8 ditëve nga dita e shpalljes së vendimit.

13

Hyrja në fuqi

Ky Udhëzim Administrativ hyn në fuqi, datën e nënshkrimit.
Prishtinë: 13. 09. 2006                                            Zv. Ministri i Ministrisë së Bujqësisë,   

                                                                                        Pylltarisë dhe Zhvillimit Rural

                                                                                                      Tomë Hajdaraj

                                                                                                       ____________

